
Utviding av salstidene for alkohol for Matkroken Fedje summaren 2019 
 
 
Vedlegg: 
Søknad om utviding av salstidene for alkohol for Fedje handel summaren 2019 
Søknad om utvida tidsrom for sal av alkohol for Matkroken Fedje - uttale frå sosialtenesta 
 

Saksutgreiing: 
Bakgrunn 
Fedje handel har salsløyve for alkohol gruppe I med avgrensing til dei noverande opningstider i 
butikken. I samband med utvida opningstid i summarsesongen, vert det søkt om utvida salstid for 
alkohol, tilsvarande den nye opningstida. Søknaden gjeld for perioden 15.juni til 15.september.  

Rusplan – salkoholpolitiske retningsliner for Fedje kommune (K 033/16) seier følgjande: 
Del II  Forskrift om sals-, skjenke- og opningstider i Fedje kommune 
Vedteken av kommunestyret i møte 22.06.2016 

Fastsett med heimel i lov av 2.juni 1989 nr. 27 om omsetning av alkoholhaldig drikk mv. § 3-7 og § 4-4 
og lov av 13.juni 1997 nr. 55 om serveringsvirksomhet § 15. 

1. Sal og utlevering av alkoholhaldig drikk 
a. Sal og utlevering av drikk  gruppe I (inneheld høgst 4.7 volumprosent alkohol) kan  
        skje frå kl. 0900 til kl. 2000 på kvardagar. 

b. Sal og utlevering av drikk gruppe I (inneheld høgst 4.7 volumprosent alkohol)  kan skje frå 
kl. 0900 til kl. 1800 før søn- og helligdagar.  Dette gjeld ikkje dagen før Kristi 
Himmelfartsdag.   Påske-, pinse-, jule- og nyårsafta er salstida til kl. 1500. 

 

Vurdering 
Salstida for alkohol er i dag samanfallande med opningstida som er frå kl.09.00 – kl.18.00 måndag til 
og med torsdag, frå kl.09.00 til kl.20.00 på fredag og frå kl.09.00 til kl.16.00 på laurdag.  

Søknaden gjeld utviding til kl.20.00 måndag til og med torsdag og utviding på laurdag til kl.18.00. 
Søknaden er sendt til politiet og sosialkontoret. Uttale frå sosialtenesta ligg ved, mens uttale frå 
politiet vil verte ettersendt.  

Denne søknaden er tilsvarande søknader tidlegare år. Det har ikkje kome nokon merknader frå 

kontrollørar av salsløyve eller andre merknader til utføring av salsløyvet.  

Folkehelse: Auka tilgang til alkohol, har tendens til å føre til auka forbruk, noko som også kan gje 
auka forekomstar av helse- og sosialproblem. I skjæringspunktet mellom næringsverksemd og 
folkehelse kan tilgang og forbruk av alkohol representere ei utfordring, både for den einskilde og som 
samfunnsproblem og føre til uønska konsekvensar. Det er vanskeleg å seie om ei auke i salstida kan 
føre til auka konsum av alkohol.  
Miljø: Ingen konsekvensar for miljø. 
Økonomi: Ingen konsekvensar for økonomien til kommunen.  

Konklusjon 
Utviding av salstidene for sal av alkohol for Matkroken har fungert utan problem tidlegare. Det er 
ikkje registrert tilbakemeldingar som gjev grunnlag for å endra praksis.  

 
 

Forslag til vedtak: 
Salstida for alkohol i gruppe I ved Fedje Handel – Matkroken vert for perioden 15.06. – 15.09. 2019 
utvida slik at ny salstid er: Måndag til torsdag kl.09.00 – kl.20.00 og laurdag kl.09.00  - kl.18.00.  Med 
føresetnad om at det ikkje kjem merknadar frå politiet.  

Styrar for løyvet er Otto Andre Nordby og avløysar er Terje Storemark.  

F - behandling: 
Uttale frå politiet er ettersendt. 
 

F - vedtak: 
Salstida for alkohol i gruppe I ved Fedje Handel – Matkroken vert for perioden 15.06. – 15.09. 2019 
utvida slik at ny salstid er: Måndag til torsdag kl.09.00 – kl.20.00 og laurdag kl.09.00  - kl.18.00.   

Styrar for løyvet er Otto Andre Nordby og avløysar er Terje Storemark.  

Samrøystes vedteke. 

K - behandling: 
 
 

K - vedtak: 
Salstida for alkohol i gruppe I ved Fedje Handel – Matkroken vert for perioden 15.06. – 15.09. 2019 
utvida slik at ny salstid er: Måndag til torsdag kl.09.00 – kl.20.00 og laurdag kl.09.00  - kl.18.00.  

Styrar for løyvet er Otto Andre Nordby og avløysar er Terje Storemark.  

Vedteke med 14 mot 1 røyst. Tove Nordseth (Krf) røysta mot framlegget. 

 

 
 
 
 


